
ᓇᓂᓯᕝᕕᒃ ᐱᒋᔭᐅᔪᖅ (ᐱᒋᔭᐅᔪᖅ ᐅᕝᕙᓘᓐᓃᑦ ᐱᓕᕆᐊᖅ), ᓇᖕᒥᓂᕆᔭᐅᔪᖅ ᐊᒻᒪᓗ ᐊᐅᓛᖅᑎᑕᐅᔪᖅ Honey Badger
Silver Inc.-ᑯᓐᓄᑦ (Honey Badger), ᕿᑭᖅᑖᓗᖕᒦᑦᑐᖅ ᓄᓇᕗᒻᒥᑦ. ᐱᓕᕆᐊᖅ 7-ᓂᑦ ᓄᓇᒥᙶᖅᑐᓂᑦ
ᑐᒃᓯᕋᐅᓯᐅᖅᓯᒪᔪᑦ, 20 ᑭᓛᒥᑕᓪᓗᐊᓂᑦ ᑲᓇᖕᓇᖓᓂᑦ ᐅᖓᓯᒃᑎᒋᔪᖅ ᐃᒃᐱᐊᕐᔪᖕᒥᑦ, ᓄᓇᙳᐊᒦᑦᑐᖅ National
Topographic (NTS) 048C01 ᐊᒻᒪᓗ 48B16.

ᐅᑉᓗᒥᒧᑦ ᑎᑭᖦᖢᒍ, Honey Badger-ᑯᑦ ᐃᖢᐃᓵᕆᓂᖃᙱᖦᖢᑎᒃ ᕿᓂᖅᓴᐃᓯᒪᔪᑦ ᐱᓕᕆᐊᕐᒥᑦ, ᒪᓂᕋᕐᒥᑦ
ᖃᐅᔨᓴᐃᑉᓗᑎᒃ, ᐋᖅᕿᒃᓱᖅᓯᒪᔪᒃᑯᑦ ᕿᓂᓴᐃᑉᓗᑎᒃ ᐊᒻᒪᓗ ᐅᔭᖅᖃᓂᒃ ᐆᒃᑐᕋᕈᑎᓕᕆᑉᓗᑎᒃ. ᐊᓯᖏᓐᓂᑦ
ᐱᓕᕆᐊᖃᙱᑦᑐᑦ Honey Badger-ᑯᑦ ᐱᒋᔭᐅᔪᒥᑦ ᐅᑉᓗᒥᒧᑦ ᑎᑭᖦᖢᒍ.

ᐊᕐᕌᒍᑕᒫᑦ ᐱᓕᕆᓂᐅᓂᐊᖅᑐᑦ ᓇᓂᓯᕝᕕᒃ ᐱᓕᕆᐊᕐᒥᑦ ᐃᓚᐅᔪᑦ ᕿᓂᖅᓴᐃᓂᖅ (ᓄᓇᒥᑦ ᓄᓇᙳᐊᓕᐅᕆᓗᑎᒃ,
ᕿᓂᖅᓴᐃᓗᑎᒃ, ᓄᓇᒥᙶᖅᑐᓂᒃ ᐆᒃᑐᕋᕈᑎᓕᕆᓗᑎᒃ (ᒪᕋᕐᓚᒃ, ᐃᑉᔪ ᐊᒻᒪᓗ ᐅᔭᕋᒃ), ᐊᓂᓵᖅᑐᖅᑕᑉᑎᖕᓂᑦ ᐊᒻᒪᓗ
ᒪᓂᕋᕐᒥᑦ ᓄᓇᒥᑦ ᖃᐅᔨᓴᐃᓗᑎᒃ), ᐲᔭᐃᓗᑎᒃ/ᐃᓗᑦᑐᖅᑎᕆᓗᑎᒃ ᐊᒻᒪᓗ ᐃᑰᑕᐃᓗᑎᒃ (ᓯᑎᔪᖅ ᐅᔭᕋᕐᒧᑦ
ᐊᒻᒪᓗ/ᐅᕝᕙᓘᓐᓃᑦ ᑭᖑᒻᒧᑦ ᐊᐅᓚᑦᑎᔪᒧᑦ). ᒥᑭᔪᒥᒃ (4,000 ᓖᑕᐃᑦ ᑐᖔᓃᑦᑐᓂᑦ) ᐅᖅᓱᓂᒃ
ᑐᖅᖁᖅᓯᔭᕆᐊᖃᑐᐃᓐᓇᕆᐊᓖᑦ ᕿᓂᖅᓴᐃᓂᕐᒧᑦ ᐊᑐᕐᓂᐊᖅᑐᓂᒃ ᐊᒻᒪᓗ ᐃᑰᑕᐃᓂᕐᓄᑦ.

ᐃᑲᔪᕐᓂᐊᕐᓗᒋᑦ ᐱᓕᕆᓂᐅᔪᑦ, ᐅᑭᐅᑉ ᐃᓚᖓᓂᑦ 20-ᓂᒃ ᐃᓄᖃᕈᖕᓇᖅᑐᒥᑦ ᑕᖕᒪᕐᕕᖃᓚᐅᐱᓪᓚᖕᓂᐊᖅᑐᑦ,
ᐃᓚᐅᑉᓗᑎᒃ ᐅᖅᓱᓂᑦ ᑐᖅᖁᖅᓯᔭᕆᐊᖃᕐᓂᐊᖅᑐᒃᓴᐅᔪᑦ ᐊᒻᒪᓗ ᐃᑭᑦᑎᕕᒃ ᑐᔪᕐᒥᕕᒃᑖᕈᖕᓇᙱᑉᐸᑕ ᐃᒃᐱᐊᕐᔪᖕᒥᑦ.
ᐃᓂᓪᓚᑦᑖᕆᓂᐊᖅᑕᖏᑦ ᑕᖕᒫᕐᕕᐅᑉ, ᐃᓗᑦᑐᖅᑎᕆᓃᑦ, ᐃᑰᑕᐃᓃᑦ ᐊᒻᒪᓗ ᐅᖅᓱᐃᑦ ᑐᖅᖁᖅᑕᐅᓂᐊᕐᓂᖏᑦ ᒫᓐᓇ
ᖃᐅᔨᒪᔭᐅᖏᑦᑐᑦ, ᑭᓯᐊᓂ ᐃᓂᑖᖑᔪᒪᔪᑦ ᖃᐅᔨᔭᐅᑐᐊᖅᐸᑕ ᑐᓂᔭᐅᓂᐊᖅᑐᑦ ᑲᓇᑕᒥᑦ ᒐᕙᒪᑐᖃᒃᑯᑦ-
ᓄᓇᖃᖅᖄᖅᑐᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᒥᑦ (CIRNAC) ᐊᒻᒪᓗ ᓄᓇᕗᒻᒥᑦ ᐃᒪᓕᕆᔨᒃᑯᑦ.

ᐱᓕᕆᓃᑦ ᐅᑭᐅᑉ ᐃᓚᖓᓂᐅᖃᑦᑕᕐᓂᐊᖅᑐᑦ ᐊᒻᒪᓗ ᓂᕆᐅᒋᔭᐅᔪᑦ ᐊᕐᕌᒍᑕᒫᒃᑰᖃᑦᑕᕐᓂᐊᕐᓗᑎᒃ ᐊᑯᓐᓂᖏᓐᓂᑦ
ᓇᑦᑎᐊᑦ (ᒫᑦᓯ) ᐊᒻᒪᓗ ᐅᑭᐅᓖᑦ (ᐅᒃᑑᐱᕆ). ᐊᒡᔭᖅᑐᐃᓂᖅ ᐱᓕᕆᔨᓂᑦ, ᐱᖁᑎᓂᑦ ᐊᒻᒪᓗ ᐊᑐᖅᑕᐅᔭᕆᐊᓕᖕᓂᑦ
ᐱᓕᕆᐊᕐᒧᑦ ᖃᖓᑕᓲᒃᑰᖃᑦᑕᕐᓂᐊᖅᑐᑦ ᐊᒻᒪᓗ ᓄᓇᓯᐅᑎᒃᑯᑦ. ᐱᒋᔭᐅᔪᑦ ᑎᑭᐅᑎᔭᐅᔪᓐᓇᖅᑐᖅ ᐃᒃᐱᐊᕐᔪᖕᒥᑦ
ᐅᑭᐅᓗᒃᑖᖅ ᐊᖅᖁᑎᒃᑯᑦ ᓄᓇᓯᕝᕕᖕᒧᑦ.

ᓂᕆᐅᒋᔭᐅᔪᖅ ᐅᖃᖃᑎᒋᔭᐅᖃᑦᑕᕐᓂᐊᕐᓂᖏᑦ ᐃᒃᐱᐊᕐᔪᖕᒥᑦ ᕼᐋᒻᓚᒃᑯᑦ, ᐃᑯᔪᑎᑦ ᐆᒪᔪᕐᓂᐊᖅᑎᒃᑯᑦ ᐊᒻᒪᓗ ᕿᑭᖅᑕᓂ
ᐃᓄᐃᑦ ᑲᑐᔾᔨᖃᑎᒌᒃᑯᑦ ᐅᖃᐅᓯᕆᓂᐊᕐᓗᒋᑦ ᕿᓂᖅᓴᐃᓂᕐᒧᑦ ᐱᓕᕆᓂᐅᓂᐊᖅᑐᑦ. ᖃᑉᓰᖅᑕᕐᓗᑎᒃ
ᐅᖃᖃᑎᒋᔭᐅᖃᑦᑕᕐᓂᐊᕐᓂᖏᑦ ᐊᑐᕐᓂᐊᖅᑐᖅ ᐱᓕᕆᓂᐅᔪᓄᑦ, ᑭᓯᐊᓂ ᓂᕆᐅᒃᑐᑦ ᒥᑭᓛᒃᑯᑦ ᐊᕐᕌᒍᑕᒫᒃᑯᑦ
ᓄᓇᓕᖕᒧᑦ ᐃᒃᐱᐊᕐᔪᖕᒧᙵᐅᖃᑦᑕᕐᓗᑎᒃ ᐱᓕᕆᐊᖑᔪᑦ ᐱᒋᐊᖅᑕᐅᓚᐅᖏᓐᓂᖏᓐᓂᑦ.




